
اے اللہ! میں تجھ سے ہدایت، تقویٰ، پاک دامنی، اور لوگوں سے
بے نیازی کا سوال کرتا ہوں۔

عبداللہ بن مسعود رضی اللہ عنہ فرماتے ہیں کہ نبی کریم صلى الله عليه وسلم یہ دعا مانگتے تھے: ”اے اللہ! میں تجھ سے
ہدایت، تقویٰ، پاک دامنی، اور لوگوں سے بے نیازی کا سوال کرتا ہوں“۔

[صحیح] [اسے امام مسلم نے روایت کیا ہے۔]

یہ دعا تمام دعاؤں کا مجموعہ اور سب سے نفع مند دعا ہے کہ جو دین و دنیا کی تمام بھلائیوں پر مشتمل ہے۔
’ہدی‘ (ہدایت)، علم نافع کو کہتے ہیں، ’تقویٰ‘ عملِ صالح اور ان چیزوں کو چھوڑنے کا نام ہے جن سے اللہ اور
اس کے رسولصلى الله عليه وسلم نے روکا ہے۔ ’عفاف‘ (پاک دامنی) مخلوق اور برے معاملات سے رک جانے کا نام ہے۔ اور غنی یعنی
اللہ اور اس کے دیے ہوئے رزق کو کافی سمجھنے، جو کچھ میسر ہو اس پر قناعت کرنے اور اسُ پر قناعت کرنے اور

جو رزق حاصل ہو، اس پر دل کے مطمئن ہونے کو کہتے ہیں۔

